
როგორ დაარსდა თბილისი 
ლელა მანგოშვილი 

როგორ დაარსდა თბილისი 

ლელა მანგოშვილი 

სწავლების თანამედროვე ტექნოლოგიებზე ორიენტირებული საერო სკოლა ,,ბინულის’’ 
ქართული ენის (I-VI) მასწავლებელი 

გაკვეთილის სათაური -  როგორ  დაარსდა თბილისი 
კლასი - მესამე 
საგანი - ქართული ენა 
სასწავლო მიზნები - თემის შესწავლის შემდეგ მოსწავლეები შეძლებენ ისტორიული 
ლეგენდის ტიპის ტექსტის წაკითხვას და გაგებას, რეალური მოვლენების დაფიქსირებას, 
შინაარსობრივ კითხვებზე პასუხის გაცემას, გეოგრაფიული სახელების ზოგიერთი ტიპის 
სიტყვათწარმოების გააზრებას (ქარ.III..2, 3, 4, 5. 7).  
მედიაწიგნიერების  მიზნები - მედიის მიერ გამოქვეყნებულ ინფორმაციაში სხვადასხვა 
პერსპექტივისა და ხედვის იდენტიფიცირება, ლეგენდისა და მედიარესურსის კრიტიკული 
ანალიზი და განხილვა; მედიის მიერ სინამდვილის რეპრეზენტაციის შეფასება. 
 
უცხო  სიტყვათა ლექსიკონი 
ძლევამოსილი - უძლეველი 
დაფუძნება - შექმნა,  დაარსება 
ატეხილი - უხვად გაზრდილი 
ამალა -  მხლებლები 
გაჩვეული - გაწვრთნილი 
უნიკალური -  ძალიან იშვიათი 
არქეოლოგია - მეცნიერება, რომელიც კაცობრიობის ისტორიულ წარსულს სწავლობს  
მეტეხის ხიდი -  ძველი თბილისის ისტორიული უბანი მტკვრის მარცხენა ნაპირზე 
აკლდამა -  სამარხი ნაგებობა 
გალავნის ნაშთი -  გალავნის ნარჩენი 
ორმოცი  მოწამე - სარწმუნოებისთვის წამებული  კაბადოკიელი მეომრები 
აბანოთუბანი - თბილისის ერთ-ერთი უძველესი  უბანი 
მოკირწყლული - დაგებული 
 
საჭირო საგანმანათლებლო  რესურსების ჩამონათვალი:  

1. დანართი 1. სქემა: ვიცი, მინდა ვიცოდე, ვისწავლე. 
2. დანართი 2. საკითხავი მასალა სახელმძღვანელოში. ლეგენდა ,,როგორ დაარსდა 

თბილისი’’  (იაკობ გოგებაშვილის მიხედვით) 
3. დანართი 3. კითხვები და სავარაუდო პასუხები 
4. დანართი 4. უნიკალური აღმოჩენა თბილისში 
5. დანართი 5. T დიაგრამა 
6. დანართი 6. შეფასების ინსტრუმენტები 



როგორ დაარსდა თბილისი 
ლელა მანგოშვილი 
7. ვიდეორგოლები 

შენიშვნები:   

 სიუჟეტს უნიკალური აღმოჩენის შესახებ მოსწავლეებს ვაჩვენებთ ორგზის, რადგან  
დროის მოცულობის სიმცირის მიუხედავად (3.20 )  სიუჟეტი ინფორმაციითაა 
დატვირთული.  

 სასურველია, მოსწავლეებთან ერთად მასწავლებელმაც მოიძიოს დამატებითი 
მედიარესურსები უნიკალური აღმოჩენის შესახებ. შეგიძლიათ გამოიყენოთ: 

http://www.ambioni.ge/unikaluri-arqeologiuri-armocenebi-tbilissi 

https://www.youtube.com/watch?v=hOaDQK5N4cI 

 

გაკვეთილის დროში გაწერილი მიმდინარეობა 

აქტივობა 1 (3 წთ)  მოსწავლეები  დაფაზე ავსებენ გონებრივი იერიშის რუკას, სადაც მთავარი 
სიტყვა არის ,,თბილისი’’.   

             

 

მასწავლებელი დაადგენს, რა დონის წინარე ცოდნა აქვთ მოსწავლეებს. ისინი ავსებენ 
ამობეჭდილი სქემის-ვიცი, მინდა ვიცოდე, ვისწავლე- I  გრაფას. (,,ვიცი’’) 

 

 

თბილისი

მეფე ვახტანგ 
გორგასალი

მიმინო

ცხელი 
წყალი

ხოხობი



როგორ დაარსდა თბილისი 
ლელა მანგოშვილი 
დანართი 1 

ვიცი 
 

მინდა ვიცოდე ვისწავლე 

 
 

  

 
 

  

   
 

 
 

  

 
 

  

 

 

 

 

აქტივობა 2  (2 წთ)  მასწავლებლის მიერ  ტექსტის-როგორ დაარსდა თბილისი- კითხვა  

დანართი 2      

                                                     



როგორ დაარსდა თბილისი 
ლელა მანგოშვილი 

როგორ დაარსდა თბილისი 
თხუთმეტი საუკუნის წინათ, მეხუთე საუკუნეში, საქართველოს ძლევამოსილი მეფე 

იყო ვახტანგ გორგასალი. 
ყველაზე დაუვიწყარი სახსოვარი მეფემ თბილისის დაფუძნებით დატოვა. 

ის ადგილი, სადაც ახლა თბილისია, მანამდე ეჭირა ატეხილ ტყეს, რომელშიც მრავალი 
ნადირ-ფრინველი ბუდობდა. 

ვახტანგი ერთხელ ამ ადგილებში ნადირობდა; მან გაჩვეული მიმინო აფრენილ 
ხოხობს დაადევნა. ხოხობიც და მისი მდევარიც ერთ ღრმა ხევში ჩაიკარგნენ და იქიდან 
აღარ გამოჩენილან. 

მაშინ ვახტანგი თავისი ამალით ჩავიდა იმ ხევში. მან იქ ნახა უხვად მომდინარე ცხელი 
ნაკადული, რომელშიც მეფის მიმინო და ხოხობი მოხარშულიყვნენ. 

მეფე მიხვდა ამ ცხელი წყლის მარგებლობას, აწონ-დაწონა ამ ადგილის მდებარეობა და 
მოხერხებულად მიიჩნია ის ციხე-ქალაქის  ასაგებად. ამიტომაც ბრძანა, გაეკაფათ ტყე და 
შესდგომოდნენ სახლების აშენებას. 

ასე დააფუძნა ვახტანგმა ახალი ქალაქი, რომელსაც დაარქვა თბილისი იმის გამო, რომ 
თბილი წყლის პირას იდგა. 

როცა თბილისი გადიდდა და გამშვენიერდა, იგი აღიარებულ იქნა დედაქალაქად, 
ნაცვლად მცხეთისა და მასში იქნა გადმოტანილი  სამეფო ტახტი. 

იაკობ გოგებაშვილი 
 

აქტივობა  3 (1 წთ)  ლეგენდის მიხედვით შექმნილი ანიმაციური ფილმის ჩვენება 
 ,,იცოდე შენი ქვეყნის ისტორია’’ - თბილისის დაარსება.  
https://www.youtube.com/watch?v=c00SCHqip24 
 
აქტივობა 4 (5 წთ)  ტექსტის კითხვა (ჩუმად და ხმამაღლა) მოსწავლეთა მიერ. მნიშვნელოვანი 
დეტალების მონიშვნა ფანქრით. 

აქტივობა 5 (3 წთ)  ლექსიკონზე მუშაობა. 

აქტივობა 6 (2 წთ)  კითხვებზე პასუხების გაცემა.  

დანართი 3 

კითხვა 
 

სავარაუდო პასუხი 

როდის მეფობდა საქართველოში ვახტანგ 
გორგასალი? 

თხუთმეტი საუკუნის წინათ, მეხუთე 
საუკუნეში. 

როგორ აღმოჩნდა მეფე იმ ხევში, სადაც 
ცხელი წყალი მოჩუხჩუხებდა? 

მეფე იმ ადგილებში ნადირობდა. 

რატომ გადაწყვიტა მეფემ ამ ადგილას ციხე-
ქალაქის აშენება? 

ის მიხვდა ცხელი წყლის მარგებლობას და 
მოეწონა ამ ადგილის მდებარეობა. 

რატომ დაარქვეს ახლად აშენებულ ქალაქს 
თბილისი? 

იმიტომ, რომ თბილი წყლის პირას იდგა. 



როგორ დაარსდა თბილისი 
ლელა მანგოშვილი 

 

 

აქტივობა  7 (4 წთ)   სქემის ,,ვიცი, მინდა ვიცოდე, ვისწავლე’’- სრულად  შევსება და 
წარდგენა.  

ვიცი 
 

მინდა ვიცოდე ვისწავლე 

 ვახტანგ გორგასალი მეფე 
იყო. 

რა მოხდებოდა, ვახტანგ 
მეფეს რომ არ ენადირა, 
თბილისი აქ არ 
აშენდებოდა? 

ვახტანგ გორგასალი 
თხუთმეტი საუკუნის წინ 
მეფობდა. 

მიმინო და ხოხობი ცხელ 
წყალში მოიხარშნენ. 

არავინ იცოდა, რომ აქ 
ცხელი წყალი ამოდიოდა? 

თბილისი იმიტომ დაერქვა, 
რომ თბილი წყლის პირას 
იდგა. 

ვახტანგ მეფეს მოეწონა ეს 
ადგილი და თბილისი 
ააშენა. 

ეს ამბავი ლეგენდაა. ვინმემ 
იცის, რა მოხდა 
სინამდვილეში? 

როცა თბილისი გადიდდა 
და გამშვენიერდა, 
დედაქალაქი გახდა. 

 

 

აქტივობა  8 (7 წთ)  მასწავლებელი სთხოვს მოსწავლეებს, ერთხელ კიდევ გაიხსენონ, რომ 
ლეგენდა ზეპირად გადმოცემული ისტორიული ამბავია და  შესაძლებელია, ის რეალურ 
ამბავს არ ასახავდეს.  მათი სურვილებიდან გამომდინარე  (რა მინდა ვიცოდე),  სთავაზობს, 
ყურადღებით  მოუსმინონ ტელეკომპანია ,,მაესტროს’’ სიუჟეტს ,,უნიკალური აღმოჩენა 
თბილისში’’  

https://www.youtube.com/watch?v=0QLdLSW2Exc&feature=youtu.be 

დანართი 4  

უნიკალური აღმოჩენა  თბილისში (წყარო-ტელეკომპანია ,,მაესტროს’’ სიუჟეტი - 2011 წლის 
14 სექტემბერი) 

სიუჟეტი მოგვითხრობს XXI საუკუნის აღმოჩენაზე ვახტანგ გორგასლის თბილისთან 
დაკავშირებით. არქეოლოგიური გათხრების შედეგად მეტეხის ხიდთან აკლდამაში ნაპოვნია 
I საუკუნით დათარიღებული ჭურჭელი, რომელზეც ხოხობია გამოსახული.  

მეტეხის ხიდთან, ორმოცი მოწამის სახელობის ეკლესიის მიმდებარე ტერიტორიაზე, 
აღმოაჩინეს ციხის გალავანი, რომელიც ვახტანგ გორგასლის პერიოდს განეკუთვნება. იქვე 
მიაკვლიეს სასახლის უფრო ძველ ფენებსაც, რაც ვახტანგ გორგასლის მოღვაწეობამდე 
ბევრად ადრინდელ ხანას მოიცავს. ასევე ნაპოვნია I-II საუკუნის რომაული აბანო, IV 
საუკუნის მარანი და სხვადასხვა დროის სამარხები, ძვირფასი კერამიკული ჭურჭელი და 
უნიკალური ლარნაკები, რომლის მსგავსი მანამდე არავის უნახავს. 

 ეს აღმოჩენები ამტკიცებს მოსაზრებას, რომ დღევანდელი აბანოთუბნის 
ტერიტორიაზე საკმაოდ მაღალი დონის ციხე-ქალაქი ვახტანგ გორგასლის მეფობამდე, 



როგორ დაარსდა თბილისი 
ლელა მანგოშვილი 
ბევრად უფრო ადრე არსებობდა. ასევე აღმოჩენილია სამი აბანო და თიხის მილები, საიდანაც 
ცხელი გოგირდოვანი წყალი მოკირწყლულ აუზებში ჩაედინებოდა.  

არქეოლოგიური  ჯგუფის ხელმძღვანელის,  მერაბ ძნელაძის აზრით, შესაძლოა, 
სამუშაოების დასრულების შემდეგ  ამ აღმოჩენამ თბილისის დაარსების ისტორია სრულიად 
შეცვალოს. 

 
 
 
 
 

აქტივობა 9 (5 წთ) დისკუსია.   
კრიტიკული და შემოქმედებითი აზროვნების განვითარების მიზნით მასწავლებელი 

სთხოვს ბავშვებს, იმსჯელონ, რა არგუმენტები მოჰყავთ  მეცნიერებს ფაქტის 
დასაბუთებისთვის? ეთანხმებით არქეოლოგების მოსაზრებებს? რამდენად სანდოა 
მედიაინფორმაციის წყარო, დავუჯეროთ მხოლოდ ერთ სიუჟეტს, თუ კიდევ მოვძებნოთ 
სანდო წყაროებიდან დადასტურება?  დაასაბუთეთ  თქვენი მოსაზრება არგუმენტებით. 

 
ძალზედ საინტერესოა მოსწავლეების აზრი: 
 

- ეს ინფორმაცია სანდოა, რადგან ლეგენდა არ არის. 
 
- არქეოლოგიური ჯგუფის ხელმძღვანელი ამბობს, რომ თბილისის ისტორია 

შეიცვლება, ნეტავ მართლა ასე მოხდება? 
 

- ინფორმაციას ვენდობი, რადგან კარგად ჩანს არქეოლოგიური გათხრების შედეგი. 
 

- არ მჯერა ,,მაესტროსი’’,  მე  კიდევ გადავამოწმებ! 
 

- ხომ ვნახეთ, ჭურჭელზე ხოხობი მართლა იყო გამოსახული და რამდენჯერ გაიმეორეს 
ჟურნალისტმა  და არქეოლოგებმა, პირველ საუკუნეში უკვე იყო ციხე-ქალაქის 
ნანგრევებიო! 

 
- ინფორმაცია სანდოა, რადგან ,,მაესტრო’’ არ იტყუება. 

 
- მე მაინც კიდევ მოვძებნი,  საინტერესოა, რას ამბობენ სხვა ტელევიზიები. 

 
- მე დავიმახსოვრე, რომ ჯერ არ დასრულებულა სამუშაოები, ხომ შეიძლება ლეგენდა 

აღმოჩნდეს მართალი! 
 

- წამყვანმა თქვა, ამ ადგილზე დიდგვაროვნები ცხოვრობდნენო. იქნებ, მცხეთაზე ადრე 
თბილისი იყო საქართველოს დედაქალაქი? 

 
- მეცნიერმა ისიც თქვა, რომ ნაპოვნია პირველი საუკუნის რომაული აბანო და თიხის 

მილები. 
  

- მე მახსოვს,  თქვეს,  ციხე-გალავანი ვახტანგ გორგასლის მეფობის პერიოდის არისო 



როგორ დაარსდა თბილისი 
ლელა მანგოშვილი 
 

- ეგ მართალია, მაგრამ  გალავნის ქვემოთ ძველი ფენები იპოვეს, ეს კი შეცვლის ქალაქის 
ისტორიას... 

 
 
აქტივობა 10 (10  წთ)  ჯგუფური მუშაობა. მოსწავლეები  ლეგენდისა და სინამდვილის 
შედარებითი ანალიზის  მიზნით ავსებენ  T დიაგრამას და ჯგუფის ლიდერები წარადგენენ 
ნამუშევრებს. 
 

დანართი 5 

ლეგენდა სინამდვილე 
 

 
 
 
 
 
 
 
 
 
 
 
 

 

 
 
სანიმუშოდ წარმოგიდგენთ ერთი ჯგუფის  ნამუშევარს: 

ლეგენდა სინამდვილე 
 

ეს ამბავი მეხუთე საუკუნეში მოხდა. ვახტანგ 
მეფემ ტყეში ნადირობის დროს მიმინო 
ხოხობს დაადევნა. ისინი ხევში ჩაიკარგნენ. 
მეფე ჩავიდა ხევში და ნახა, რომ მიმინო და 
ხოხობი ცხელ წყალში მოხარშულიყვნენ. 
მეფეს  მოეწონა ამ ადგილის მდებარეობა, 
ბრძანა, რომ ტყე გაეკაფათ და ქალაქი 
აეშენებინათ.  მას თბილისი დაარქვეს, 
რადგან თბილი წყლის პირას იდგა. შემდეგ 
თბილისი საქართველოს დედაქალაქი გახდა. 

მეტეხის ხიდთან 2011 წელს არქეოლოგიური 
გათხრების დროს აღმოაჩინეს ძველი ციხე-
ქალაქის გალავანი. ის პირველ საუკუნეშია 
აშენებული. იპოვეს ძველი აბანოები, კიდევ 
ჭურჭელი, რომელზეც ხოხობია გამოსახული 
და ეს ყველაფერი მანამ არსებობდა, ვიდრე 
ვახტანგ გორგასალი აღმოაჩენდა. მეცნიერები 
ამბობენ, ამ ამბავმა შეიძლება თბილისის 
დაარსების ისტორია შეცვალოსო. 
 
 

 
 
 



როგორ დაარსდა თბილისი 
ლელა მანგოშვილი 
აქტივობა 11  (2 წთ)  დასკვნითი ნაწილი. შეჯამება. მოსწავლეები  აკეთებენ დასკვნას, რომ 
მეხუთე საუკუნეში ვახტანგ გორგასლის მიერ თბილისის დაარსების ისტორია შეიძლება 
მთლიანად შეცვალოს არქეოლოგიური გათხრების შედეგად აღმოჩენილმა ციხე-ქალაქმა და 
ნივთებმა. ეს საოცარი ამბავი შეიტყვეს მედიის საშუალებით. უდიდესია  მათი ემოცია. 
აშკარაა,  მოსწავლეებს სურთ სხვადასხვა  წყაროს ძიება.  
 
 
აქტივობა 12 (1 წთ)  საშინაო დავალება. მასწავლებელი მიმართავს მოსწავლეებს: 
-წარმოიდგინეთ, ეროვნულ მუზეუმში  ვესტუმრეთ არქეოლოგიური ცენტრის მეცნიერ-
თანამშრომელს ბ-ნ მერაბ ძნელაძეს. თქვენ უამრავი შეკითხვა გაქვთ. ის მზადაა, უპასუხოს 
თქვენს შეკითხვებს. მოემზადეთ ინტერვიუსთვის! მოიფიქრეთ და დაწერეთ კითხვები, 
რომლებზეც ყველაზე მეტად გჭირდებათ ჭეშმარიტი პასუხი და შექმენით ახალი 
მედიაინფორმაცია  თქვენი თანატოლებისთვის.  ამასთანავე, მოიძიეთ სხვადასხვა 
ინფორმაცია ამ აღმოჩენის შესახებ და მიუთითეთ წყარო.  
 
შეფასების ინსტრუმენტები: 

დანართი 6 

N კომპონენტები 
 

საუკეთესო კარგი საშუალო რეკომენდაცია 

1 ისტორიული ლეგენდის 
ტიპის ტექსტის წაკითხვა და 
გაგება 

    

2 ლეგენდისა და 
სინამდვილის შედარება 

    

3 შინაარსობრივ კითხვებზე 
პასუხების გაცემა 

    

4  ადეკვატური არგუმენტები 
 

    

 

 

გამოყენებული  მულტიმედია   რესურსები: 

https://www.youtube.com/watch?v=c00SCHqip24 
ანიმაციური ფილმი ,,იცოდე შენი ქვეყნის ისტორია’’ (ლეგენდა თბილისის დაარსებაზე) 
 
https://www.youtube.com/watch?v=0QLdLSW2Exc&feature=youtu.be 
14.09.2011 - ტელეკომპანია ,,მაესტროს’’ სიუჟეტი ,,უნიკალური აღმოჩენა თბილისში’’ 
  


